
KONTROL MOZIOA

Donostiako udal ordezkaritzak Gipuzkoako Garraio Agintaritzako ITG batzordearen azaroaren 29ko
bileran parte hartu ez zuela-eta

Garbiñe  Alkiza  Lopez  de  Samaniego  EH  BILDU  udal  taldeko  zinegotziak,  Udalbatzaren  Organo

Araudiko  98.  artikulua oinarri,  mozio hau aurkezten du,  Udalbatzan azter  dadin.  Mozioa 2022ko

abenduaren 12an Gune Publikoetako Batzordean aztertutako interpelazioaren ondorioa da.

JUSTIFIKAZIOA

Azaroaren 24an Eusko Legebiltzarrak onartu zuen, ia talde guztien babesaz (Vox abstenitu egin zen; 

gainerako guztiek aldeko botoa eman zuten), garraio publikoan % 50eko beherapena 2023ra 

luzatzea, prezioen igoera orokorrak familia-ekonomietan duen eraginari aurre egiteko neurri gisa.

Ildo beretik, Gipuzkoako Garraio Agintaritzako ITG batzordearen azaroaren 29ko bileran, bertan 

zeuden kideek aho batez onartu zuten  % 50eko beherapena 2023ra luzatzea. Bilera hartan, ordea, ez

zuen parte hartu Donostiako udal ordezkaritzak. 

Beherapen horren harira, Eneko Goia alkateak Euskadi Irratian adierazi zuen "arduragabekeria" zela 

neurria luzatzea. Eta "Gipuzkoako Foru Aldundia, garraio arloan behintzat, Donostiaren aurka” ari 

zela gaineratu zuen. 

Eneko Goiaren arabera, 2023rako Gipuzkoako garraio publikoan deskontuak egiteak 8,5 milioi euro 

arteko kostua izango du Donostiako Udalarentzat. Haren hitzetan, argitu egin behar da zeinek 

ordaindu behar duen % 50eko beheraldi hori, Espainiako Gobernuak eta Eusko Jaurlaritzak oraindik 

ez baitute zehaztu haren jarrera. Eta gaineratu du Udalak kostu hori bere gain hartu beharko balu 

ezin izango liratekeela beste zerbitzu batzuk hobetu.

Abenduko batzordeetan gai honi buruz interpelatuta, alkateak bere horretan jarraitu zuen. Alde 

batetik, ez zuen argitu zergatik ez zen Donostiako Udalaren ordezkaritzarik izan Gipuzkoako Garraio 

Agintaritzako ITG batzordearen azaroaren 29ko bileran eta, bestetik, ez zuen baieztatu finantzaketa 

mantentzeko aurrekonturik bermatuko zuenik; aurreko aitzakia berak errepikatu zituen.

Beste udal batzuek hartu dute jada hori egiteko konpromisoa, eta hainbat formula erabiliz, 

aurrekontuetan sartu dute 2023rako garraio publikorako laguntza.

Finantzaketari dagokionez, ezinbestekoa ikusten dugu EH Bildutik, donostiarrei laguntzeko eta 

arnasgune bat emateko, horretarako kontu-saila bermatzea Donostiako Udalak. Gaur egun bizi 

dugun krisi ekonomiko, ekologiko eta energetikoari erantzuna emateko neurri horiek mantentzea 

egokia baita. Herritarrek tarifa merkeagoa izateko eta garraio publikoa sustatzeko, auto pribatuaren 

ordez.

Hortaz, Udal Gobernu honek badu eskumena, beharra eta dirua hori egiteko; borondate kontua da.

Hala ere, Eusko Jaurlaritzak EH Bilduri emandako datuen arabera, % 50eko beherapena ezartzeak 89 

M €-ko eragina izango du, 2023. urte osoan, EAEko garraio publikoan; bidaiarien % 9ko igoera bat 

egongo dela kalkulatuta. Datuak Donostiara ekarrita, zehazki, neurri hori Donostian ezartzearen 

kostu osoa 8,5 milioi euro izango litzateke; horietatik %10aren finantzaketa bere gain hartu beharko 

balu Donostiako Udalak, ekarpena 1,7 milioi eurokoa litzateke.

Horiek horrela, honako hau da behean sinatzen duen zinegotziak aurkeztutako KONTROL MOZIOA: 

1.  Donostiako  Udalbatzak  hertsiki  eskatzen  dio  Udal  Gobernuari  berma  dezala  udal

ordezkaritzaren presentzia Gipuzkoako Garraio Agintaritzaren bileretan.

2. Donostiako Udalbatzak hertsiki eskatzen dio Udal Gobernuari,  garraio publikoan % 50eko

beherapena  2023ra  luzatzea  bermatzeko,  behar  den  kontu-saila  txerta  dezala  2023ko

aurrekontuetan.

Donostian, 2022ko abenduaren 14an 

Garbiñe Alkiza Lopez de Samaniego
EH BILDU udal taldeko zinegotzia

http://www.donostia.eus/
http://www.donostia.eus/
http://www.donostia.eus/

